
KVINNUR VIÐ VÓN 

                               Bønaráheitanir fyri februar 2024 

1. Harri, ugga og troysta, styrk og verj allar ukrainskar kvinnur og familjur teirra, ið 

eru flýddar undan krígnum til onnur lond í Europa, og menninir eru eftir í Ukraina. 

(Sálmur 59:17; ensk 59:16) 

2. Faðir, verj møður og avvarðandi, ið eru hótt eftir lívinum,  tí børn teirra eru tengd at 

kriminellum bandum í Svøríki. Lat børn teirra eisini verða sett í frælsi. (Sálmur 32:7) 

3. Harri, vilt Tú geva toymi okkara í Spania, ið eru farin undir at senda sendingina 

Hidden Treasures (Fjaldir skattir), vísdóm, so at tað kann náa út til nógvar kvinnur, 

ið eru kynsliga útnyttaðar og fangaðar í skøkjulevnaði. (Jóhannes ev. 8:36) 

4. Gud, umbroyt lív gjøgnum trúartænastuna hjá serbiska toymi okkara á sosialum  og 

digitalum pallum. Lat Kvinnur við Vón sendingarnar, ið tey framleiða, fáa kvinnur 

at søkja Teg og finna vegleiðing gjøgnum Bíbliuna. (Sálmur 90:17) 

5. Faðir, vek upp og vegleið andaligar vegleiðarar og sjálvboðin í Norður Kaukasus 

økinum í Russlandi, ið kunnu svara spurningum frá haldarum og lurtarum hjá 

Kvinnur við vón trúartænastuni í Norður Kaukasus økinum í Russlandi. (Orðtøkini 

2:6) 

6. Búskaparliga støðan í Portugal er álvarsom. Nógvar familjur hava enntá ikki so 

mikið sum ráð til at gjalda fyri mat og bústað, og tí verða summi av teimum noydd 

at búgva í tjøldum. Gud, vit rópa til Tín um í náði at síggja til tey. (Sálmur 34:7; ensk 

34:6) 

7. Vit biðja fyri ungu fólkunum í Pólandi, ið eru stýrd av rúsevnum. Lat tey fáa sálarliga 

heilsuhjálp og finna frælsi gjøgnum Teg, Harri. (Rómbrævið 13:14) 

8. Faðir, hugvek leiðarar okkara í Rumenia at velja røtt evni og gestatalarar, ið veruliga 

tala til andaliga tørvin hjá teimum, ið lurta eftir Kvinnur við vón sendingum í 

Rumenia. (Filippibrævið 4:9) 

9. Harri, hjálp kvinnum í Noregi at skilja sanna virði sítt í Tær, og hvussu tær eiga at 

liva, so tær raðfesta rætt í strævna gerandisdegnum. (Rómbrævið 12:2) 

10. Faðir, vegleið leiðaran í ætlaðu TWR Kvinnur við vón trúartænastuni millum roma 

kvinnur og muslimskar kvinnur í Makedonia. Vegleið eisini møguligu upptøkuna 

har av Precious and Beloved (Dýrabar og elskað). (Jákupsbræv 1:5) 

11. Harri, lat trúgvandi kvinnur í Niðurlondum nýta frælsi sítt at boða evangeliið fyri 

fólkinum  í nærumhvørvinum. Tveir triðingar av íbúgvunum kalla seg sjálv ikki-

kristin. (Rómbrævið 1:16) 

12. Faðir, vegleið europiska Hidden Treasures (Fjaldir skattir) toymið, ið er í ferð við 

at gera næstu sendingarnar, ið eru ætlaðar at hjálpa teimum, ið hava verið offur fyri 

ólógligum menniskjahandli ætlað til skøkjuvinnu, so tey kunnu koma aftur fyri seg 

og byggja upp ein nýggjan samleika í Kristusi. (Orðtøkini 3:5-6) 

13. Takk, Gud, fyri gevarar í Týsklandi, ið hjálpa okkum at stuðla TWR Kvinnur við vón 

toymunum og eisini sendingar og verkætlanir í 14 londum. (Esaias 12:4) 

14. Gud, Faðir, vit biðja fyri teimum trúgvandi kvinnunum í Fraklandi, ið gera 

trúartænastu millum skøkjur. Hjálp teimum at bera kvinnunum evangeliið, so tær 

kunnu gerast frælsar. (Jóhannesar ev. 8: 9-11) 

15. Gud, vilt Tú verja finsku kvinnurnar, ið líða undir kropsligum og sálarligum ágangi. 

Lat tær søkja og finna hjálp, og lat makarnar læra at elska tær. (Efesusbrævið 5:25) 

16. Faðir, lat fólk í Grønlandi leggja byrðarnar av vreiði, longsli og sorg á Teg og verða 

grødd. Lat ljós Títt skína, ið kann vinna á myrkri og vónloysi. (Sálmur 55:23; ensk 

55:22) 

17. Gud, lat nýggju farsi-appina, ið felagsskapir hjá TWR í Norðurlondum og 

Niðurlondum eru í ferð við at menna, bera evangeliið til iranar, ið hungra eftir 

sannleikanum. (Matteus 5:6) 

18. Harri, lat grøðing, frið og nærveru Tína vera hjá øllum kvinnum í Danmark, ið líða 

av angist, lágari sjálvsvirðing, strongd og sálarsjúku. (Esaias 57:18-19) 

19. Harri, virka Tú so í lívinum hjá okkara samskipara og toymi í Kroatia, at tey halda á 

við at vaksa andaliga. Lat tað, sum Tú oysir út til tey, flóta yvir til tær kroatisku 

kvinnurnar, ið tey virka ímillum. (Kolossebrævið 1:9-10)  

20. Faðir, styrk tey kristnu trúgvandi í Belgia, har tey eru í minniluta, og stuðla teimum, 

har verðsliggering (sekularisma) er so ráðandi. Hjálp teimum at standa sterk 

ígjøgnum trupulleikar, ið stinga seg upp, tí at tey halda fast við kristnu trúnna. 

(Jóhannesar ev. 16:33) 

21. Takk, Gud fyri teir felagsskapir, ið virka saman við toymi okkara í Albania, ið tæna 

á National Shelter of Domestic Violence, í almenna skýlinum fyri harðskapsrakt  

heima við hús. Ger, at tær kvinnur, ið eru úti fyri harðskapi koma til trúgv á Kristus 

og verða umfevndar av lokalum kirkjum og samkomum, tá ið tær fara av 

kvinnuhúsinum. (Jóhannesar ev.13:34-35) 

22. Gud, vit biðja fyri øllum sponskum kvinnum, ið líða av strongd, ótta og sálarsjúku. 

Lat tær koma at kenna Teg og finna frið í Tær. (Fyrra Pætursbræv 5:7) 

23. Harri, varðveit tær kvinnur, ið lurta eftir nýggju sendingini Precious and Beloved 

(Dýrabar og elskað) á russiskum, men gera tað í tí loynda, tí tær eru bangnar fyri, at 

menn teirra gerast illir. Lat hjørtu teirra upp, so tær koma at kenna Teg. (Markus 

5:36) 

24. Gev toymi okkara í Portugal vísdóm og vegleiðing, Harri. Gev teimum vísdóm at 

boða Orð Títt og hjálpa kvinnum at finna sín sanna samleika í Tær. (Orðtøk. 4:6-7) 

25. Gud, reis upp rættvísar leiðarar í Pólandi, ið vilja verja rættin hjá kvinnum og útvega 

teimum góða heilsurøkt. (Jóhannesar ev. 15:12) 

26. Ein út av fýra 16 til 19 ára gomlum gentum í Noregi hava verið úti fyri kynsligum 

ágangi. Harri, varðveit gentur frá hesum ágangi og grøð tær sálarliga í teirra trauma. 

(Esaias 41:10) 

27. Faðir, gev TWR Kvinnur við vón toyminum í Albania vísdóm í royndini at náa næsta 

ættarliðið og ónáddar bólkar í landinum. (Orðtøkini 11:30) 

28. Himmalski Faðir, tú bindur okkum saman í móðurlívi; vit eru virkað so ómetaliga 

undurfult í Tíni mynd.  Vegleið tey, ið smíða lógirnar í Danmark og Føroyum, at 

hava Tína áskoðan á lív. (Sálmur 139:13-15)  

29. Harri gev leiðarum og teimum, sum smíða lógirnar í Europa, vísdóm, tá ið teir gera 

lógir viðvíkjandi skøkjulevnaði (prostitutión). Fleiri lond gera straffina linari fyri 

kynsliga handilsvinnu. (Fyrra Timoteusarbræv 2:1-4) 

 

”Latið okkum tí við dirvi stíga fram fyri hásæti náðinnar, so vit kunnu fáa 

miskunn og finna náði til hjálp á rættari tíð!” (Hebrearabrævið 4:16) 

Undirvísa, lívga, útgera kvinnur til at læra, biðja, lurta, 

vaksa og geva 

 

 

Sameinandi hjørtu okkara í bøn 

TWR- Søga um vón 

Vitar fyri tey, ið sita í myrkri 

 
eftir Miia da Silva, samskipara hjá Kvinnur við Vón í Europa, Miðeystri og Afrika 

 

Ein av toymislimum okkara í Hidden Treasures (Fjaldir Skattir), Laura*, tekur 

aktivt lut  innan anti-menniskjahandli í Europa. Á einum foreldrafundi í einum skúla 

hitti Laura Soniu*, sum er móður eina av floksfeløgunum hjá dóttur sínari,  og í 

samrøðuni kom tað fram, at Laura var kristin. Síðani tosaðu tær saman av og á, og 

eitt ár seinni segði Sonia Lauru, at maður sín hugdi at videoupptøkum av 

bíbliusøgum, og at hann las Bíbliuna í álvara. Nakrar mánaðar seinni gjørdist hann 

kristin. Tær báðar kvinnurnar hittust framhaldandi av og á at tosa um kristnu trúnna, 

og Laura eggjaði Soniu at ganga í fótasporunum hjá manninum. 

 

Ein dagin spurdi Sonia Lauru: “Í langa tíð havi eg ætlað at spurt teg: Hvat gert tú 

veruliga á arbeiðsplássi tínum?" 

 

Laura segði henni frá arbeiði sínum at hjálpa kvinnum at sleppa burtur úr tvingaðum 

skøkjulevnaði, og at tær kunnu koma at kenna Kristus og byrja eitt nýtt lív. Hon 

segði henni eisini frá teimum verkætlanum, hon tók lut í, har ímillum Fjaldir Skattir. 

Aftursvarið frá Soniu kom óvart á: “Veitst tú, í mong ár gjørdi eg júst tað øvugta av 

hesum.” 

 

Sonia avdúkaði, at hon hevði arbeitt nógv við at skaffa og lokka fólk til skøkjuvinnu.  

Hon var ein av teim fremstu at seta  mið- og suðuramerikanskar kvinnur í samband 

við menn í Europa og fáa tær inn í skøkjuvinnu. Tað var ikki fyrr enn at Sonia hevði 

givið lív sítt til Kristus, at hon kom at ásanna veruliga álvarsemið av tí, hon hevði 

gjørt, og at tað var ein partur av hesum ónda heimi. 

 

Vit dragast øll við synd í lívi okkara  -  um hon er stór ella lítil. Vit hava øll tørv á, 

at Jesus frelsir okkum, og eingin er ov sundurbrotin, ringur ella illa farin, til at koma 

inn í ta himmalsku familjuna – sjálvt ikki tey, ið fáast við ólógligan skøkjuhandil. 

Sum kristin trúgvandi mugu vit vera eins og vitar og hjálpa sjófólki og vegleiða tey 

í illveðri og myrkri á sjónum frá at ganga burtur og at koma inn í trygga havn. Lat tí 

ljós Kristusar skína gjøgnum teg, hvar enn tú ert, tí tú veitst aldrin, hvør ið hyggur. 

 

*Nøvnini eru broytt  av trygdarávum.  

KVINNUR VIÐ VÓN        

       twrwomenofhope.org 

 

 

 

”Høvuðsstuðulin í øllum kristiligum arbeiði er bøn” (Eeva Vӓhӓsarja) 

 

 

Fíggjarstuðul:  

 
EvR (Evangeliska Røddin) hevur konto í Betri Banka nr. 9181 000 533 7145  

til at flyta pening tilskilað til TWR (Trans World Radio). –  

 

Allur stuðul, sum kemur inn á hesa konto fer óskerdur til arbeiðið hjá TWR. –  

TWR PO Box 12, 82002 Bratislava 22 – Slovakia –– twre@twr.org 

